CYNGOR  CYMUNED  TRAWSFYNYDD  COMMUNITY  COUNCIL
 



COFNODION  O’R  CYFARFOD  A  GYNHALIWYD  AR  6  GORFFENNAF  2022

Yn bresennol:		Y Cadeirydd Hefin W. Jones

Y Cynghorwyr:	Llywarch Davies, Richard Davies, Aron Roberts, Enid Roberts. 

Hefyd yn bresennol:	Karen Hughes (Swyddog Ariannol)
						
Ymddiheuriadau:	Elfed Wyn ap Elwyn, Keith O’Brien, Dewi Williams, Idwal Williams.

Gan nad oes Clerc ar hyn o bryd cymerwyd y cofnodion gan y Swyddog Ariannol.


2250 – COFNODION

Cyflwynwyd, cadarnhawyd a llofnodwyd y cofnodion fel rhai cywir gan y Cadeirydd yn amodol ar faterion yn codi o gofnodion y cyfarfod a gynhaliwyd ar 1 Mehefin 2022.  


2251 – MATERION  YN  CODI  O’R  COFNODION

1401(3b) a 2191(1) - Garej Lôn – Derbyniwyd ateb gan Cyngor Gwynedd yn cadarnhau bod trafodaethau wedi cymryd lle rhwng gwahanol Adrannau o fewn y Cyngor (Priffyrdd, Gwarchod y Cyhoedd a Gwaith Stryd) maeAdran Gwarchod y Cyhoedd yn dilyn y mater i fyny.  Adroddwyd hefyd bod fideo wedi ei wneud o waith yn cael ei gario allan ar y ffordd am 7.25 ar noson chwaraeon Ysgol Bro Hedd Wyn.  Yr oedd y Cadeirydd hefyd wedi cael cyfarfod gyda Pennaeth Ysgol Bro Hedd Wyn sydd yn pryderu am y sefyllfa gan bod 30 o blant y cael ei gollwng i’r Clwb Brecwast bob bore gyferbyn a’r garej.  Cytunwyd cysylltu gyda’r Heddlu, Cyngor Gwynedd ac Awdurdod Parc Cenedlaethol Eryri.

1774(4) Gardd Sylvia Crowe, Sgwar y Ddraig a’r Adeilad Man Gwylio – Gan nad oedd yn bosib i’r Cynghorydd Keith O’Brien fynychu y cyfarfod nid oedd adroddiad pellach. 

1842(2) a 1878(7) – Cyflymder a Goleuadau Stryd Bronaber – Cytunwyd aros i Bro Cast ffilmio.

1962 (1) a 2138 - Adeiladau Cyhoeddus y Pentref – Mae Adrian Roberts o gwmni Severn Wye yn ceisio trefnu cyfarfod pellach unai ar y 11 neu 13 Gorffennaf.

2024 (4) Damweiniau ar ffordd A470/A4212 – Cytunwyd aros i Bro Cast ffilmio.

[bookmark: _GoBack]2068 (2) Mynwent Pen Cefn – Adroddwyd bod R G Jones wedi ymweld a’r safle ac wedi adrodd bod prisiad y tir yn £12,500.  Cytunwyd y dylai’r Cadeirydd drafod hyn gyda’r perchennog.

2085 (3) Llys Ednowain – Derbyniwyd ebost dyddiedig 9 Mehefin gan Ysgrifennydd Traws-Newid yn gofyn am gyfarfod er mwyn trafod y ffordd ymlaen.  Cytunwyd y dylai’r Cadeirydd, Swyddog Ariannol a’r Cynghorwyr Annest Smith ac Enid Roberts fynychu y cyfarfod ar ran y Cyngor.  Cadarnhaodd y Swyddog Ariannol ei bod wedi cysylltu hefo Rachel Jones i ddweud bod y gytundeb rhwng y Cyngor Cymuned a Traws-Newid yn dal i fodoli tan 2023.  

[bookmark: docs-internal-guid-c90ce644-7fff-971e-88]2092 (4) – Parcio ger yr Ysgol – Gan nad oedd y Cynghorydd Elfed Roberts yn bresennol nid oedd adroddiad pellach. 


2092 (6) Llysiau’r Dial (Japanese Knotweed) – Derbyniwyd cadarnhad gan y Dref Werdd y bydd y gwaith yn dechrau ddiwedd mis Awst.  

2099 (6) Marciau Gwyn y Pentref Gan nad oedd y Cynghorydd Elfed Roberts yn bresennol nid oedd adroddiad pellach.

2107 (2) Dalgylch Ysgolion – Dim ateb i’r ebost oedd wedi ei anfon i Cyngor Gwynedd. 

2120 (3) Dwr yn llifo ar draws ffordd Penstryd a Pant Glas – Derbyniwyd ebost gan Cyngor Gwynedd yn cadarnhau 
bod y gwaith wedi ei gynnwys ar y rhaglen waith i agor ffosydd i ddatrys y sefyllfa.  Mae y gwaith wedi cychwyn a bydd yn cael ei gwblhau yn ystod yr Haf.

2150 (1) Stryd Gefn Bro Prysor (rhwng 1 a 6) – Derbyniwyd ateb gan Adra yn adrodd bod yr Adran Gyfreithiol yn parhau i ddelio gyda’r mater. 

2161 (2) – Cae o dan Bryn y Gofeb a’r wal derfyn – Gan nad oedd yn bosib i’r Cynghorydd Dewi Williams fynychu y cyfarfod cytunwyd trafod y mater yn y cyfarfod nesaf.

2161 (8) – Llwybr o Stesion i Blaen Cwm – Nid oedd adroddiad pellach.

2161 (9) – Gardd Sgwar y Pentref – Gan nad oedd yn bosib i’r Cynghorydd Dewi Williams fynychu y cyfarfod cytunwyd trafod y mater yn y cyfarfod nesaf.

2171 (1) Swydd y Clerc – Adroddwyd nad oes neb wedi dangos diddordeb hyd yma.  

2177(4) – Parc Bryn Glas – Cadarnhaodd Cadeirydd a’r Cynghorydd Richard Davies y byddent yn trefnu i dorri y gangen sydd yn gwyro drosodd o dir Bryn Hyfryd Stores yn fuan.  

2185(1) – Datblygu Tai Cymunedol – Adroddwyd y bydd Mr Arfon Hughes yn adrodd yn ol maes o law.  

2218(1) - Cŵn rhydd/baw cŵn - Dim ateb i’r ebost oedd wedi ei anfon i Cyngor Gwynedd.  Cytunwyd aros am ateb.
Adroddwyd bod angen tystiolaeth e.e. lluniau i’w hanfon i Gyngor Gwynedd.

2218(2) - Cyfarfodydd y Cyngor yn dilyn Cofid - Cytunwyd gadael y mater ar y cofnodion.

2222(5) - Ceir heb drethi ac ‘MOT’ – Dim ateb gan yr Heddlu ond derbyniwyd copi o ateb gan Dylan Rees Davies Swyddog Gorfodaeth Cyngor Gwynedd oedd wedi ei anfon i un o drigolion lleol oedd wedi anfon cwynion iddo ac yn cadarnhau ei fod yn dilyn y materion i fyny.

2229(7) - Lloches Bws Ty Gwyn – Mae Rhian Williams, Cyngor Gwynedd yn dal i aros i Llywodraeth Cymru gadarnhau bod mwy o arian ar gael i uwchraddio y lloches bws.
2231(1) – Parcio Stryd Ty Llwyd - Gan nad oedd y Cynghorydd Elfed Roberts yn bresennol nid oedd adroddiad pellach. 

2231(2) - Gwyneb y ffordd o Glyndwr i Bron Erw - Gan nad oedd y Cynghorydd Elfed Roberts yn bresennol nid oedd adroddiad pellach.

2231(3) - Meinciau ar y ffordd osgoi – Dim ateb.  

2231(4) - Gât mynedfa Bryn y Gofeb – Cadarnhaodd y Swyddog Ariannol ei bod wedi cysylltu gydag Alan Thomas a gofyn iddo symud ymlaen gyda’r gwaith.



2237(1) - Ewyllys y diweddar Gerald Williams – Bu i’r Cadeirydd a’r Swyddog Ariannol arwyddo y gytundeb.

2239(1) - Bron Gwyndy – Gordyfiant Coed – Derbyniwyd ateb gan Cyngor Gwynedd yn adrodd bod yr Arolygwr wedi nodi fod gordyfiant yn dod o’r eiddo a byddent yn cychwyn y broses Deddf Priffyrdd 1980 Adran 154 ar y perchennog i docio’r tyfiant yn ôl.  Bydd hawl gan Cyngor Gwynedd i gario allan y gwaith ac adennill y costau gan y perchennog os na fydd ymateb i’r gohebiaeth.  Cytunwyd rhoi gwybod i Cyngor Gwynedd nad oes gan y Cyngor Cymuned unrhyw wybodaeth am berchnogaeth yr eiddo.

2239(2) - Ffordd Milwrol – Gwastraff – Derbyniwyd ateb gan Cyngor Gwynedd yn adrodd bod yr Arolygwr wedi bod ar y rhwydwaith cyhoeddus yn yr ardal yn ddiweddar ond nid oedd wedi dod ar draws unrhyw wastraff amlwg.  Cytunwyd cysylltu yn ol i ddweud bod y sbwriel wedi llithro i lawr i lan yr afon. 

2239(3) - Ffordd ger cae chwarae Cefn Gwyn/Mynedfa Bryn y Gofeb - Derbyniwyd ateb gan Cyngor Gwynedd yn cadarnhau nad oes gan yr Adran Briffyrdd hawl i symud y ceir ond os yw’r ceir yn anghyfreithlon e.e. heb MOT a treth mae yn fater i’r Heddlu.  Cytunwyd cysylltu gyda’r Heddlu.  Parthed y byrnau gwellt mae yn bosib i’r Adran Briffyrdd weithredu o dan Ddeddf Priffyrdd 1980 Adran 149. Cadarnhaoedd y Swyddog Ariannol ei bod wedi pasio gwybodaeth am berchnogaeth y byrnau i Adrian Williams.

2247(2) - Gardd Salem – Adroddwyd mae dim ond un waith mae’r gwair wedi ei dorri hyd yma eleni er bod y gytundeb yn nodi y dylid ei dorri 2 waith y mis o Mai i Medi.  Adroddwyd bod angen tacluso o gwmpas y llwybrau a chwynu a cytunwyd gofyn i’r Dref Werdd am gymorth.

2247(3) - Cyflwr ‘tarmac’ y pentref – Derbyniwyd ateb gan Cyngor Gwynedd yn adrodd bod archwiliadau diogelwch yn cael eu cynnal pob tri mis sydd yn golygu bod yr Arolygwr yn cerdded y ffyrdd i sicrhau nad oes unrhyw nam.  Bu i archwiliad gael ei wneud yn ystod yr wythnos 3 Mai ac o ganlyniad bu iddynt lenwi ambell i dwll.  

2248(1) - Uchafswm ar gyfer gwaith (tendr) – Gan nad oedd yn bosib i’r Cynghorydd Keith O’Brien fynychu y cyfarfod cytunwyd trafod y mater yn y cyfarfod nesaf.


2252 – GOHEBIAETH

(1) 	Cais cynllunio Caniatâd Adeilad Rhestredig i dynnu ac ail-adeiladu wal talcen y simdde a gwaith trwsio i’r to - Coed Cae Du, Trawsfynydd – cytunwyd derbyn a chefnogi y cais.
(2) 	Cais cynllunio - Diddymu Amod 8 o Ganiatâd Cynllunio NP5/78/113C dyddiedig 23/06/2011 sy’n cyfyngu'r amser o'r flwyddyn pan gellir meddianu'r llety gwyliau Yr Hen Fanc, Stryd Bron Wnion, Trawsfynydd - cytunwyd gwrthwynebu y cais am y rhesymau y gwrthwynebwyd yr un cais ym mis Mai. 
(3) 	Ebost gan Naomi Jones Awdurdod Parc Cenedlaeth Eryri - Estyn cynnig i gydweithio i nodi canmlwyddiant gosod cofeb Hedd Wyn yn y pentref a trafod unrhyw waith perthnasol arall, e.e. gwaith cadwraeth neu lanhau ar y gofeb.  Cytunwyd ei gwahodd i gyfarfod mis Medi ond hefyd rhoi gwybod iddi am y cynllun o lifoleuo y gofeb a bod y Cynghorydd Keith O’Brien yn fodlon iddi gysylltu yn uniongyrchol gydag ef am wybodaeth pellach.







2253 – ADRODDIAD  ARIANNOL

(1)	Cadarnhawyd a derbyniwyd yr adroddiad ariannol a gyflwynwyd gan y Swyddog Ariannol.  

(2)	Cytunwyd bod angen cael darlleniad defnydd trydan Llys Ednowain drosgyfnod o 2 fis er mwyn cymharu gan bod y debyd uniongyrchol wedi cynyddu cymaint.
 

2254 – MATERION I’W TRAFOD AR Y PRYD

(1) 	Fandaliaeth Cofeb Hedd Wyn – Adroddwyd bod yr Heddlu wedi gweld y lluniau CCTV.  Cytunwyd cysylltu gyda’r Heddlu i ofyn am ddiweddariad.

(2)	Ebost Lisa Morgan Jones Cyngor Gwynedd yn rhoi gwybod bod Ken Parry wedi ei glanhau y paent oedd wedi ei daflu ar lechen Cofeb Hedd Wyn.  Cytunwyd anfon cerdyn diolch i Ken Parry.

(3) 	Golau Sgwar y Pentref (ffon fugail) – Cytunwyd cysylltu gyda Cyngor Gwynedd i’w hatgoffa o’r addewid i osod y golau yn Sgwar y Pentref.

(4) 	Biniau Gwastraff Cwm Prysor – Cytunwyd cysylltu gyda Cyngor Gwynedd i roi gwybod iddynt bod biniau gwastraff Cwm Prysor (heibio Capel Cwm) wedi eu gorlenwi a bod bagiau sbwriel wedi eu gadael yn bobman ar y safle.


Nid oedd materion ar gyfer y cyfarfod nesaf.


2255 - ADRODDIADAU  O’R  CYFARFODYDD  YN  YSTOD  Y  MIS

(1) 	Is-bwyllgor Llwybrau - Y Cynghorydd Enid Roberts wedi bod yn Bryn y Gofeb.

(2)	Un Llais Cymru - Y Cadeirydd wedi mynychu cyfarfod blynyddol ardal Meirionnydd yn ddiweddar.  Cafwyd adroddiad gan Huw Antur Edwards o Gyngor Cymuned Llanuwchllyn ar yr arolwg a wnaethant yn ystod y cyfnod clo ar y sefyllfa tai, economi a chyfleusterau sydd wedi arwain at Gynllun Ardal. 
	Hefyd mae yn rhaid i bob Cyngor sicrhau bod yr Adroddiad Blynyddol yn cael ei gwblhauar amser a’i lwytho i’w safle we ynghyd a chynllun hyfforddiant.  Cytunwyd cysylltu gydag Un Llais Cymru i wneud ymholiadau pellach parthed y cynllun hyfforddiant.





CYFARFOD NESAF 7 MEDI 2022


